
Talk xalq xo„jaligi va tibbiyotning turli sohalarida keng qo„llaniladi. Talk 

xomashyosining  80 % ga yaqini asosan qog„oz, bo„yoq, keramika va plastmassa 

sanoatlarida, shuningdek tibbiyotda, parfyumeriya va farmatsevtika sohalarida ishlatiladi. 

Kosmetika sohasida talkni  asosan bolalar kukuni ishlab chiqarishda ishlatilinib, ushbu 

kukunning sirt xususiyatlari hidni saqlab qolishga imkon beradi; talk kukuni kukunlar, 

kremlar, malhamlar va boshqa tayyor va yarim tayyor maxsulotlar ishlab chiqarishda 

qo„llaniladi[1, 2]. 

Toza holdagi talk mineralining kimyoviy formulasi 3MgO∙4SiO2∙H2O ko„rinishda 

bo„lib, uning qattiqligi Mos shkalasi bo'yicha 1 ga teng ekanligi aniqlandi. Uning tuzilishi 

tekis va tabiatda gidrofob hususiyatga ega mineral hisoblanadi. Nazariy jihatdan uning 

tarkibida magniy oksidi  (MgO) - 31,90%, kremniy dioksidi (SiO2) - 63,40% va 

bog'langan suv (H2O) - 4,7% ni tashkil etadi [3].  

Mamalakatimizning Jizzax, Samarqand viloyatlari, Qoraqalpog„iston Respublikasi 

hamda Angren shaharlarida talk minerali xomashyosi konlari mavjud bo„lib, ushbu 

konlardan olib kelingan talk minerali xomashyolarining  kimyoviy  va fizik-kimyoviy 

tahlillar asosida ularning tarkiblari aniqlangan va olingan natijalar qo„yidagi 1-jadval va 

rasmlarda keltirilgan. 

1-Jadval 

Mahalliy talk minerali xomashyolarining kimyoviy tarkibi 

 Keltirilgan 1-Jadvaldan ko„rishimiz mumkinki, Angren koni talk minerali 

xomasyosining tarkibidagi asosiy komponentlar, mass. % da CaO - 0,807, MgO – 29,30, 

SiO2-66,90, Al2O3-0,642 hamda Fe2O3-0,343, Qoraqalpog„iston koni talk mineralida CaO 

- 1,42, MgO – 27,40, SiO2-55,20, Al2O3-2,59 va Fe2O3-6,69 hamda Jizzax konidagi talk 

mineralida CaO - 0,596, MgO – 29,10, SiO2-68,10, Al2O3-0,33 hamda Fe2O3-0,345 

% komponentlar mavjud ekanligi kimyoviy tahlillar asosida aniqlandi. 

Shuningdek, kimyoviy tahlillarni tasdiqlash maqsadida samarali energiya dispersli 

rentgen-flurestsentsiya spektrometri bilan Qoraqalpog„iston koni talk mineralining 

mineralogik va elementar tarkiblari tahlil qilinga bo„lib, ushbu namunaning tarkibida, 

mass. % da, MgO-27,2; SiO-50,70; Fe2O3-7,40 va Al2O3-2,95 % mavjudligi aniqlangan 

va uning fizik-kimyoviy tahlil asosida olingan natijalar qo„yidagi 1-rasmda keltirilgan. 

 
1-rasm. Qoraqalpog‘iston koni talk mineralining rentgeno-flyuoressent tahlili 

Shunday qilib, Mamalakatimizning Jizzax, Samarqand viloyatlari, Qoraqalpog„iston 

Respublikasi va Angren konlaridan olib kelingan mahalliy talk xomashyolari namunalari 

labaratoriya sharoitida kimyoviy tahlil qilindi hamda Qoraqalpog„iston koni talk minerali 

namunasining rentgeno-flurestsentsiya spektrometrik tahlil qilingan va ushbu tahlil 

asosida olingan natijalar kimyoviy tahlillar asosida olingan natijalarga mos ekanligi 

isbotlangan. 

